
ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali għall-Iskejjel Medji 2023 
 

IT-TMIEN SENA       IL-MALTI (Il-Fehim mis-Smigħ)      IL-ĦIN: 15-il minuta 

Il-Karta tal-Għalliema 

(din il-karta m’għandha qatt tingħata lill-istudenti) 

Gwida għat-Tmexxija tal-Eżami tal-Fehim mis-Smigħ 

f’każ li jintuża dan l-iskritt 

1. L-għalliema li se jmexxu l-eżami tas-smigħ jgħidu lill-istudenti: “Il-ħin għall-
eżami tal-kitba għadda. Ser ngħaddu issa għall-eżami tal-fehim  mis-

smigħ. Jekk jogħġobkom sibu paġna 12 tal-karta tal-eżami.” 
 

2. Meta l-għalliema jaraw li l-istudenti kollha sabu l-paġna mitluba, jgħidulhom: 
“Għandkom ftit ħin biex taraw l-eżerċizzji kollha li tridu taħdmu.”    

 

3. Wara 2 minuti l-għalliema jgħidu lill-istudenti: “Issa se tisimgħu l-ewwel parti 

tas-silta għall-ewwel darba. Waqt li qed tisimgħuha tistgħu twieġbu          
Taħriġ A u tieħdu xi noti li jistgħu jgħinukom.”  L-għalliema jaqraw is-silta 

b’ritmu meqjus. 
 

4. Wara li tinqara s-silta, l-għalliema jgħidu lill-istudenti: “Issa għandkom ftit ħin 

biex taħdmu Taħriġ A.”                
 

5. Wara 2 minuti l-għalliema jgħidu lill-istudenti: “Issa se terġgħu tisimgħu         
l-ewwel parti tas-silta. Waqt li qed tisimgħuha tistgħu tkomplu twieġbu    

l-mistoqsijiet.”  L-għalliema jaqraw is-silta b’ritmu meqjus. 
                                                                               

6. Kif l-għalliema jtemmu l-qari jgħidu lill-istudenti: “Issa għandkom ftit ħin biex 
taħdmu l-eżerċizzji skont is-silta li smajtu.”       

            

7. Wara 2 minuti l-għalliema jgħidu lill-istudenti: “Issa se tisimgħu t-tieni parti 
tas-silta għall-ewwel darba. Waqt li qed tisimgħuha tistgħu twieġbu          

l-mistoqsijiet ta’ Taħriġ B u tieħdu xi noti li jistgħu jgħinukom.” 
 
8. Wara li tinqara s-silta, l-għalliema jgħidu lill-istudenti: “Issa għandkom ftit ħin 

biex taħdmu Taħriġ B.”      
           

9. Wara 2 minuti l-għalliema jgħidu lill-istudenti: “Issa se terġgħu tisimgħu         
t-tieni parti tas-silta. Waqt li qed tisimgħuha tistgħu tkomplu twieġbu      
l-mistoqsijiet.” L-għalliema jaqraw is-silta b’ritmu meqjus. 

 
10. Kif l-għalliema jtemmu l-qari tas-silta jagħtu 2 minuti lill-istudenti biex jaħdmu     

t-taħriġ u kif jgħaddi l-ħin jgħidu: “Issa baqgħalkom ftit ħin biex tlestu u 
tirrevedu l-eżerċizzji kollha tal-eżami tal-fehim mis-smigħ. Grazzi.” 

Is-Silta għall-Fehim mis-Smigħ: Il-Kiwi 

 

L-Ewwel Parti:  

Kif insemmu l-kelma kiwi moħħna jmur fuq frotta tropikali, iżda għasfur marbut ma’ 

New Zealand għandu l-istess isem. Huwa simbolu tal-ħajja unika fil-foresti ta’ New 

Zealand. U dan grazzi għall-fatt li huwa għasfur li ma jtirx bħan-nagħma, l-emu u l-

pingwin. Allura dan ma jistax ipassi tant li ħadd ma jaf kif spiċċa f’dan il-pajjiż. Minħabba 

l-ġwienaħ żgħar li għandu ma jistax itir. 

 

Id-drawwiet u l-karatteristiċi fiżiċi tal-kiwi jixbhu iktar lil dawk tal-mammiferi. Dawn 

jinkludu l-fatt li rixu jixbah iktar lill-pil u li dan jinbidel matul is-sena kollha. Huwa 

l-uniku għasfur bi mnifsejh fit-tarf ta’ munqaru. Dan jagħmel is-sens tax-xamm tiegħu 

qawwi ħafna u jpatti ħafna fejn tidħol il-viżta. Fuq munqaru għandu bħal mustaċċi jixbhu 

lil dawk ta’ qattus. It-temperatura tiegħu hija l-inqas waħda fost l-għasafar kollha, dik 

ta’ 38 grad Celsius. 

 

                  

It-Tieni Parti:  

Matul il-jum il-kiwi jgħix f’ħofor fl-art, fi zkuk vojta jew taħt ħafna weraq. Huwa għasfur 

notturn, jew li joħroġ billejl biex jiekol l-insetti, il-bebbux, il-ħniex, xi frott imwaqqa’ u 

żrieragħ. Għalkemm l-għasafar notturni jkollhom għajnejn kbar u tajbin biex ikunu 

jistgħu jaraw billejl, tal-kiwi huma ferm batuti, iżda minkejja dan, kapaċi jħoss, ixomm 

u jisma’ dak kollu li jkun jgħodd għalih. Il-fetħiet kbar ta’ widnejh jipprovdu sens tajjeb 

ħafna tas-smigħ u l-mustaċċi ta’ fuq munqaru jgħinuh jinduna bl-ikel fil-ħamrija jew 

taħt il-weraq. Il-kiwi jitwieled b’istint speċjali kif isib l-ikel tant li din il-ħila ma 

jakkwistahiex mingħand il-ġenituri tiegħu. 

 

L-akbar theddida għall-eżistenza tal-kiwi huma l-firien, in-nemes u l-ballottri. Huma biss 

5% tal-kiwi kollha mfaqqsa fin-natura li jgħixu sal-età adulta li hija ta’ bejn il-25 u l-50 

sena. Meta jsib ruħu f’diffikultà l-kiwi jiċċassa u ħafna drabi kapaċi jaħbi lilu nnifsu 

speċjalment mill-predaturi tal-ajru bħalma huma l-ajkli. 

 

Isem l-għasfur aktarx ġej mill-ħoss stramb li jagħmel minn imnifsejh kif ukoll id-daqqiet 

li jagħti ripetutament bil-munqar waqt li jkun miexi fil-foresta. 

 

TMIEM IL-KARTA 

 

 

  


